
					এই পাতাটির মুদ্রণ সংশোধন করা প্রয়োজন। 
আয়ুৰ্বেদ-শিক্ষা।
আবৃত করিয়া লাগাইবে । বক্ষঃস্থলের অর্থাৎ বুকের দক্ষিণ ও বাম যেদিকে বেদন থাকিবে, সেই দিকে অথবা উভয়দিকে কিম্বা পৃষ্ঠদেশে বেদন থাকিলে সেই স্থান পর্যন্ত বিস্তৃত করিয়া পোলটিস্ লাগান উচিত। এই পোলটিস্ বক্ষঃস্থল, পার্শ্ব ও পৃষ্ঠদেশের যে কোনও প্রকার বেদনায় অতি উপকারী। বাতশ্নৈগ্নিক এবং সান্নিপাতিক জ্বরে বুকে বেদন থাকিলে, এই পোলটিস্ ব্যবস্থা করিবে । বাতশ্লৈষ্মিক ও সান্নিপাতিক জরে যথাক্রমে আয়ুর্ব্বেদ-শিক্ষার ২৪ ও ৫৪ পৃষ্ঠায় বক্ষঃস্থল ব্যতীত সর্ব্বাঙ্গে বালুকা-স্বেদের ব্যবস্থা করা হইয়াছে। ঐ উভয়প্রকার জ্বরে বুকে বালুকাস্বেদের পরিবর্তে এই পোলটিস্ প্রয়োগ করিবে। যে পর্য্যন্ত শ্বাস-কষ্ট ও বুক, পৃষ্ঠ বা পাশ্ববেদনার লাঘব এবং শ্লেষ্মার পরিপাক না হয়, তাবৎ প্রয়োগ করা উচিত। অত্যাসারে বাতশ্লেষ্মার প্রকোপ বশতঃ বুকে ও পার্থে বেদনা থাকিলে কিম্বা অতীসারে ও বিষ্টন্ধাজীর্ণে ( বাতাজীর্ণে) বাতাশ্লেষ্মার প্রকোপ হেতু উদরাত্মান, উদর-বেদনা ও মালরোধ হইলে, পোলটিস্ প্রয়োগে অসাধারণ উপকার হয়, উদরের অবস্থা শীঘ্রই পরিবর্ত্তিত হয়। অতীসারে যব প্রলেপের পরিবর্তে ইহা প্রয়োজ্য। যকৃৎ বৃদ্ধিপ্রাপ্ত হইয়া বেদনবিশিষ্ট হইলে, এই পোল্টস প্রয়োগে বিশেষ উপকার হয়। ফিরঙ্গরোগে যকৃৎ ও প্লীহার নিম্নদেশ হইতে একপ্রকার গুটিকা উদগত হয়, তাহাকে সিফিলিটিক গম কহে। ইহার আকার কাঠালের তোতার ন্যায়, সহসা দেখিলে যকৃৎ বা প্লীহা-বৃদ্ধি বলিয়া ভ্রম জন্মে। উহাতে বেদন হয় এবং ঔষধ প্রয়োগ না। কৱিলে ক্রমশঃ বৰ্দ্ধিত হইতে থাকে, এই অবস্থায় এই পোলটিস্ অতি উপকারী । নিউমোনিয়া ( ফুসফুস প্রদাহ) বাতশ্লেষ্মজর ও সন্নিপাত জরে ইদানীং ইউরোপীয় চিকিৎসকদিগের মধ্যে কেহ কেহ বক্ষঃস্থলে পোলটিসের পরিবর্তে কার্পাস তুলার গাদী দ্বারা বক্ষঃস্থল। আচ্ছাদিত করিয়া রাখিবার ব্যবস্থা করেন, তাহারা বলেন, পুনঃ পুনঃ পোলটিস্ পরিবর্তনে অথবা পোলটিস ঠাণ্ড হইয়া গেলে, বুকে ঠাণ্ডা লাগিয়া রোগ-বৃদ্ধির সম্ভাবনা, সুতরাং তুলার 'গদীর দ্বারা একবার আচ্ছাদিত করিয়া রাখিলে, ঐরূপ ঠাণ্ড লাগিব।ার কোন সম্ভাবনা নাই। এতদ্দেশেও অনেক চিকিৎসক ইদানীং এইরূপ ব্যবস্থাই করিয়া থাকেন এবং তদ্বারা বেশ সুফলও পাওয়া যায়, সুতরাং পোলটিসের পরিবর্তে তুলার গদী ব্যবস্থা করা যাইতে পারে। বুকেপিঠে বা পার্শ্বদেশে পোলটিস দিতে হইলে, অগ্রে ঐ সকল স্থানে কাপড়

		 এই পাতা শেষ সম্পাদিত হয়েছে ০৮:১৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

